
Leve plattdüütsche Maten un Frünnen, 
 
düsse Rundbreef kümmt nu en beten laat, man dat passeert mal, wenn veel los is. En 
beweegte Sommer geiht toenn, nich ahn noch een ut uns Matenschap mit sik to 
nehmen: Uns Rolf Schwippert is miteens op de Grote Reis gahn. He hett över Glatties 
un Glücksdaag schreven, un nu hebbt wi to sien Andenken de Reed weddergeven, mit 
de he dunntomaals den Tramünner Klöönsnack-Krink gründt hett. Wi misst em. 
 
Man dat gifft ok vun Freid to berichten: Uns Maat Thomas Seemann (de ok en 
Kalenner bebillert hett) hett sik verheiraadt! Wi graleert em un sien Karin ganz 
hartlich un wünscht dat junge Poor veel Leevsglück un Anglerglück. 
 
Wi Maten op de Websiet weern verleden Maand sünnerlich op dat Künst-Flack aktiv; 
wieldess Ewald Eden un Ludgerd Lüske  noch en Sommermorgen sehgen, föhrt en 
nieges Kalennerblatt mit Elke Weißleders kaptale Biller uns langsam in den Harvst; 
Antje Heßler besöökt den Steenpark Warder, un de losen Reegn -- Muuskist, Notizen, 
Lübeck-Geschichten -- loopt munter vöran. Ludgerd Lüske, de ja bavento uns 
Weltruum-Beopdragte is, hett ok en niege lütte Reeg över de Instrumente vun de 
Marssonde Maven anfungen. De utklingen Sommer hett Antje Heßler en besünner 
Distel vör de Döör stellt un Anke Nissen den prächtigen Pageluun.  
 
Op dat Flack De Welt un Gott hebbt wi de lang op Ies leggte Reeg mit Andachten vun 
Heinrich Giesen wiederföhrt. Sabine Stürzer hett sich opnieg in en Gottsdeenst mit 
de Lübecker Märtyrer befaat, en unvergeetlich Thema; Rudi Witzke maakt en Reis na 
Edvard Munchs Heimat un wiest, woans de Farven uns op de Reis to uns sülvst dat 
Leit geevt. Claus Günther vertellt en wohre Geschicht, de ehrder swatt is -- vun en 
Fohrerflucht. Un bi Fidi Ehlbeck dröff de Katt nich ut Hus -- toeerst... 
 
Wat noch? Maat Jan nimmt Angies Truppe op't Korn, Ewald Eden kritiseert den 
Welttostand in Riemel un Prosa, Marlou bloots in Prosa, bi numanto.de sünd twee 
niege Gedichten vun Ludwig Schmüllig to lesen, un bi uns anner Süstersiet 
vertelln.de is en nieg lütt Vertellsel vun mi rutkamen. Is also doch en vullen Maand 
woorn! 

 
Nu de Linklist. Op de enkelten Links mööt Se bloots klicken, dat Se henkaamt. Wenn 
Se den Rundbreef över Plattnet kriegt, funscheneert de Links avers nich mehr! Nu 
man los: 
 
 
 



Plattdüütsch Künst: 
 
Kalennerblatt: Vun Sommer na Harvst. Biller vun Elke T. Weißleder, Verse vun 
Marlou Lessing    (30.8.) 
Ut de Muuskist: Bremens blinne Heimatdichter. Vun Willi Höfig    (23.8.) 
Geschichten ut Lübeck: Vun anner Amtspersonen. Vun Karl-H. Nissen    (23.8.) 
Notizen ut'n Sneemaand. Fotos un Verse vun Marlou Lessing    (9.8.) 
Steenpark Warder. Vun Antje Heßler    (4.8.) 
Sommermorgen. Bild-Gedicht vun Ewald Eden un Ludgerd Lüske    (2.8.) 
 
 
De Welt un Gott: 
 
Af un an denk ik dat. Vun Claus Günther    (31.8.) 
Fidi Ehlbeck vertellt: De Katt. Mit Spraakopnahm    (30.8.) 
Anekdoten: Lübecker Persöönlichkeiten. Vertellt vun Horst Wernecke    (23.8.) 
Tramünner Klöönsnack vun 1985. In memoriam Rolf Schwippert    (23.8.) 
En Tour na Oslo mit de "Color Line". Vun Rudi Witzke    (9.8.) 
De Lübecker Märtyrer. Gottsdeenst un Predigt vun Sabine Stürzer    (2.8.) 
 
Andachten vun Heinrich Giesen: 
 
        28. August 
        29. August 
 
In't Lütte Gebeedbook: 
 
        Wokeen is denn mien Nächster?    (30.8.) 
 
 
Natuur un Wetenschap: 
 
Pageluun. Vun Anke Nissen    (31.8.) 
Instrumente vun de Marssonde Maven: De Mars-Magnetosphäre. Vun Ludgerd 
Lüske    (16.8.) 
De Wilde Karde. Vun Antje Heßler    (16.8.) 
Instrumente vun de Marssonde Maven: Dat Massenspektrometer. Vun Ludgerd 
Lüske    (9.8.) 
 
In't aktuelle Natuurnotizbook:  
 
        'n beten eng. Vun Antje Heßler    (9.8.) 
        Fröhstück an'n Leegerwall. Vun Antje Heßler    (4.8.) 
 
 
 



Wat in de Welt vörgeiht: 
 
Maat Jan: Angies Truppe    (16.8.) 
 
2 niege Indrääg in Ewald Edens Blog Eden meent 
... un een niege Kommentaar in Marlous plattdüütsch Notizbook. 
 
 
Niege Spraakopnahmen: 
 
Fidi Ehlbeck vertellt: De Katt.    (30.8.) 

 
Op Wedderlesen in'n Oktober! Hartlich Gröten! 
 
Marlou Lessing un dat lütte Plattpartu-Team 
 


